
Abstract. The article analyzes the social necessity of forming the moral culture of a lawyer from a philosophical
point of view. The assessment of the moral culture of a lawyer as an important factor in protecting the rights and
freedoms of citizens, ensuring legality and the formation of a state governed by the rule of law is substantiated.The
structural elements of the moral culture of a lawyer are also analyzed and their importance in professional activity
is noted.

HUQUQSHUNOS AXLOQIY MADANIYATINI SHAKLLANTIRISHNING IJTIMOIY
ZARURIYATI

Ibraximova Dilorom Saloydinovna
TDYU “Umumta’lim fanlar va madaniyat” kafedrasi o‘gituvchisi

Annotatsiya. Maqolada huqugshunos axloqiy madaniyatini shakllantirishning ijtimoiy zaruriyati falsafiy nuqtai
nazardan tahlil gilingan. Unda yurist axloqiy madaniyati fugarolarning huquq va erkinliklarini himoya qilish,
gonun ustuvorligini ta’'minlash hamda huquqiy davlatni barpo etishda muhim omil sifatida baholanishi asoslab
berilgan. Shuningdek, huqugshunos axlogiy madaniyatining tarkibiy elementlari tahlil qilinib, ularning kasbiy
faoliyatdagi ahamiyati yoritilgan.

Kalit so‘zlar: huqugshunos axloqiy madaniyati, axlogiy ong, axloqiy xulg-atvor, axlogiy munosabatlar, muomala
odobi, etiket.

DOI: https://doi.org/10.47390/SPR1342V5S17Y2025N10

Zamonaviy huquqiy davlat va fuqarolik jamiyati sharoitida huqugshunos kadrlarning
nafaqat yuksak kasbiy bilim va malakaga, balki chuqur axloqiy madaniyatga ega bo‘lishi dolzarb
ijtimoiy zaruriyatga aylangan. Huqugshunos faoliyatining bevosita insonlar taqdiri, adolat,
gonuniylik, ijtimoiy barqarorlik bilan bog'liq ekanligini inobatga olsak, bu kasb vakillarining
axloqiy saviyasi jamiyat taraqqiyotiga bevosita ta’sir ko‘rsatishini anglash mumkin.

Huqugshunos axloqiy madaniyatining o‘ziga xos jihatlarini tahlil qilishdan avval,
“axloqiy madaniyat” tushunchasining mazmun-mohiyatiga qisqacha to‘xtalib o‘tish maqsadga
muvofiq bo‘ladi. Axlogiy madaniyat — bu insonning ijtimoiy hayotdagi xulq-atvori, kasbiy
odob-axlog me’yorlariga rioya qilishi, axloqiy qarorlar qabul qilishdagi mas’uliyat va
tamoyillarni anglash darajasidir.

Turli mutaxassislar tomonidan axloqiy madaniyat “alohida individ, ijtimoiy guruh,
jamiyat tomonidan axloqiy kamolot me’yorlarini o‘zlashtirish orqali axlogiy kamolotga erishish
darajasi, shaxs axloqiy taraqqiyotining belgisi”’[1], “shaxs axloqiy fazilatlarining maqgsadli va
ichki izchil tizimi”[2] yoki “jamiyatda insonlarni to‘gri va noto‘g‘rini ajratishga yo‘naltiruvchi,

82


mailto:diloromibrakhimova@gmail.com
https://doi.org/10.47390/SPR1342V5SI7Y2025N10

SCIENCEPROBLEMS.UZ-ljtimoiy-gumanitar fanlarning dolzarb muammolari NeS/7 (5) - 2025

axloqiy garor qabul qilishga ko‘maklashuvchi, ijtimoiy me’yorlarni shakllantiruvchi va xulq-
atvorga ta'sir etuvchi axloqiy qadriyatlar, tamoyillar, me’yorlar majmuasi”[3] sifatida talgin
etiladi.

Huqugshunos axloqiy madaniyatini takomillashtirish ijtimoiy zaruriyat darajasiga
ko‘tarilishi bir qancha omillarga bog'liq. Avvalo, huqugshunoslar jamiyatda huquqiy
madaniyatni shakllantiruvchi asosiy kuchlardan biri bo‘lganligi sababli, ularning axloqiy
qadriyatlari ham jamiyatning umumiy huquqiy ongiga bevosita ta’sir ko‘rsatadi. Aholining
huquqgqga bo‘lgan ishonchini mustahkamlash uchun huqugshunoslar yuqori axloqiy mezonlarga
amal qilishi zarur.

Ikkinchidan, yangi bosqichdagi islohotlar, jumladan, sud-huquq tizimining ochiqligi,
adolatli va halol xizmat ko‘rsatishga asoslangan boshgaruv modeli huqugshunoslarning
professional axloqini takomillashtirishni talab qiladi.

Uchinchidan, korrupsiya huquq tizimi vakillari ishtirokida yuz berayotgan eng jiddiy
muammolardan biridir. Bu illatga qarshi samarali kurashish uchun huquqgshunoslar orasida
axloqiy poklik, vijdonlilik, halollik va xizmat burchiga sadoqatni kuchaytirish ijtimoiy
zaruriyatga aylanadi.

Huqugshunos kasbining jamiyatdagi nufuzini saqlab qolish va oshirish, fuqarolar
orasida unga bo‘lgan hurmatni mustahkamlash uchun axloqiy me’yorlarga gat’iy rioya etish
muhimdir. Aks holda, kasb obro‘sining pasayishi huquq tizimiga bo‘lgan ishonchni yemiradi.
Kasbiy faoliyatning murakkablashuvi globalizatsiya va zamonaviy huquqiy munosabatlarning
murakkablashuvi sharoitida huqugshunoslardan nafaqat chuqur bilim, balki yuqori axloqiy
mas’uliyat ham talab etiladi. Har bir vaziyatda adolat, betaraflik va qonun ustuvorligiga sodiq
golish zarur. Shuningdek, yangi avlod huqugshunoslarini tarbiyalashda ustozlarning axloqiy
namunasining ahamiyati juda katta. Shuning uchun amaldagi huqugshunoslar oz odobi,
madaniyati va kasbiy mas’uliyati bilan yoshlarga ijobiy namuna bo‘lishi talab etiladi.

Axloqiy madaniyatini takomillashtirish jamiyatda qonun ustuvorligini ta’minlash,
adolatli boshqaruvni yo‘lga qo‘yish va inson huqugqlarini himoya qilish uchun muhim va zaruriy
shartlardan biri hisoblanadi. Bu jarayon esa nafagat shaxsiy, balki institutsional darajada ham
go‘llab-quvvatlanmog'i lozim.

Jamiyatda amalga oshirilayotgan huqugqiy islohotlarning samaradorligi ko‘p jihatdan
mazkur jamiyat a’zosi bo‘lgan hamda huqugqiy islohotlarni amalga oshirishda katta rol
o‘ynovchi professional huqugshunoslarning axlogiy madaniyati darajasiga bog‘liq. Boshgacha
qilib aytganda, huqugshunoslarning axloqiy tamoyillarga qat’iy rioya qilishi nafaqat
qgonunchilikning barqarorligini, balki jamiyatda huquqiy ong va huquqiy madaniyatning
yuksalishini ham ta’minlaydi[4].

Huqugshunos axloqiy madaniyatini ijtimoiy zaruriyat sifatida tahlil qilganda, avvalo bu
madaniyatning tarkibiy tuzilmasi, uni tashkil etuvchi asosiy elementlar va ularning o‘zaro
bogligligi, ya'ni dialektik munosabatlari masalasiga alohida e’tibor garatish lozim bo‘ladi.
Axloqiy madaniyatning tarkibiy tuzilishi borasida turlicha qarashlar, yondashuvlar mavjud.
Taniqli o‘zbek axlogshunos olimi Abdulla Sherning talqiniga ko‘ra, axlogiy madaniyat axloqiy
tafakkur madaniyatining qator unsurlarini o‘z ichiga oladi. Eng muhim tarkibiy unsurlar
sifatida esa muomala odobi, etiket, kasbiy odob va axloqiy tarbiya ko‘rsatib o‘tilgan|[5].

Bundan tashqari, ayrim tadqiqotchilar axloqiy madaniyat tushunchasiga turlicha
yondashuvlarni taklif gilganlar. Misol uchun axlogiy madaniyatning ichki tuzilishini nemis

klassik faylasufi Immanuil Kant (1724-1804) ning deontologik axlogiy yondashuvi hamda
ingliz faylasufi, siyosatchisi ]. Styuart Mill (1806-1873) ning utilitaristik yondashuvi asosida
axloqgiy ong (tafakkur), axloqiy tamoyillar (qat’iy yoki moslashuvchan), axloqiy majburiyat,
ichki axloqiy nazorat (vijdon), axloqiy xatti-harakatlar kabi elementlardan iborat deb hisoblash
mumkKkin.

Professional huqugshunosning axloqiy madaniyati bilan bog'liq tadqiqotlar olib borgan
ukrain olimasi Galina Yavorska yurist axloqiy madaniyatining murakkab tarkibiy tuzilishini
qayd etgan holatda, quyidagi uch qismga ajratishni taklif etadi:

- axloqiy ong;

- axloqiy xulqg-atvor;

- axlogiy munosabatlar[6].

Olimaning fikriga ko‘ra, yurist axloqiy madaniyatning tarkibiy tuzilmasini quyidagicha
izohlash mumkin: axloqiy his-tuyg‘ular, bilimlar va ehtiyojlarning mavjudligi hamda ularning
axloqiy e’tigodlarga aylanishi va boshqalar xatti-harakatlarini aynan mazkur e’tiqodlar tizimi
prizmasida tahlil qilish ko‘nikmasi; axloqiy xatti-harakatga tayyorlik, axloqiy bilimlar va
e’tiqodlarni qo‘llash qobiliyati ya'ni boshqalarga nisbatan adolatli va halol munosabatda
bo'lish[7]. Aynan mana shu xususiyatlar huqugshunos axloqiy madaniyatining tarkibiy
elementlari sifatida tahlil etiladi.

Axloqiy ong — bu yuristning axloqiy me’yor va qadriyatlarni anglash darajasi, ularning
mohiyatini tushunish, baholash va o'z kasbiy faoliyatida ularga asoslanishidir. Bu komponent
quyidagilarni o‘z ichiga oladi:

Axloqiy bilim: yurist kasbida qo‘llaniladigan axlogiy normalarni bilish;

Axloqiy tafakkur: ma’naviy mezonlarga tayangan holda mustaqil fikr yuritish;

Axloqiy o‘zini baholash: 0z xatti-harakatlarini axloqiy nuqtai nazardan tahlil qilish.

Axloqiy ong yuristning kasbiy garorlarida adolat, halollik, mas’uliyat va insonparvarlik
kabi qadriyatlarga sodiq qolishini ta’'minlaydi.

Axloqiy xulg-atvor — bu yuristning real hayotdagi axloqiy qarashlari asosida amalga
oshiradigan amaliy harakatlari va xatti-harakatlaridir.

U quyidagilar bilan ifodalanadi:

Kasbiy faoliyatda halollik va poklik;

Fuqarolar bilan muomalada odob va hurmat;

Qonun ustuvorligini amalda qo‘llashda prinsipiallik;

Tashqi madaniyat (kiyinishi, nutqi, muomala uslubi).

Yurist gqancha bilimdon bo‘lmasin, agar uning amaliy faoliyati axloqiy me’yorlarga zid
bo‘lsa, u holda u jamiyat ishonchini yo‘qotadi.

Axloqiy munosabatlar — bu yuristning boshqa insonlar, jamiyat, davlat va kasbiy
hamkorlari bilan o‘rnatgan munosabatlaridagi axlogiy tamoyillarning namoyon bo‘lishidir.

U quyidagi ko‘rinishlarda yuzaga chiqadi:

Hamkasblar bilan hurmat asosidagi hamkorlik;

Sud, tergov va boshqa huqugqiy institutlar bilan to‘g‘ri munosabatlar;

Fugarolar bilan empatiya va xolislik asosidagi muloqot;

Jamiyat manfaatiga sodiqlik.

Bu komponent yuristning kasbiy axloq me’yorlariga rioya qilgan holda, ijtimoiy muhitda
0‘z o‘rnini to‘gri belgilashiga yordam beradi.

Galina Yavorskaning taklif gilgan bu uch komponenti yurist axloqiy madaniyatining
chuqur va kompleks tuzilishini aks ettiradi. Ularning har biri ozaro uzviy bog‘liq bo'lib,
birgalikda yuristning nafaqat kasbiy malakasini, balki ijtimoiy mas’uliyatini, ishonchliligini va
shaxsiy madaniyatini shakllantiradi. Axloqiy ong yuristning ichki qarashlarini belgilasa, axloqiy
xulg-atvor bu qarashlarning amaliyotdagi ifodasidir, axloqiy munosabatlar esa uning ijtimoiy
mubhitda qanday qabul qilinishini belgilaydi.

Yurist axlogiy madaniyatining yana bir muhim elementi hisoblangan muomala odobi —
bu yuristning xizmat faoliyati davomida boshqalar bilan olib boradigan muloqotida axloqiy va
estetik me’yorlarga rioya qilishi, insonlar bilan hurmat, xushmuomalalik, xolislik va samimiyat
asosida munosabat o‘rnatishida ko‘rinadi. Muomala odobi yuristning nutq madaniyatida,
tinglay bilish qobiliyatida, ziddiyatli vaziyatlarda o‘zini tutishida namoyon bo‘ladi. Yuristning
og'zaki va yozma nutqi aniq, ravon, tushunarli, huqugiy normalarga mos bo‘lishi, ayniqsa, sud
jarayonlarida, tergov davomida yoki mijozlar bilan suhbatda nutqdagi ohangi muhim
ahamiyatga ega. Yurist nafaqat so‘zlashi, balki odamlarni digqat bilan tinglashi, ularning fikriga
hurmat bilan yondashishi lozim. Bu uning odobli, e’tiborli va mas’uliyatli shaxs ekanini
ko‘rsatadi. Muomala odobi yuristning axloqiy madaniyatini amalda namoyon etuvchi eng
muhim ko‘rinishlardan biridir. U yuristning jamiyatdagi imidjini shakllantiradi, insonlar bilan
ishonchli va ijobiy alogalarni o‘rnatishiga yordam beradi hamda uning kasbiy muvaffaqiyatida
muhim omil sifatida xizmat qiladi.

Yurist axloqiy madaniyatining yana bir muhim tashqi elementi - etiket hisoblanadi.
Yuridik faoliyatdagi etiket - bu huquqgshunoslik kasbidagi xatti-harakatlar va o‘zaro
munosabatlarni boshqaradigan rasmiy va norasmiy qoidalar, me’yorlar hamda amaliyotlar
majmuasidir [8]. Etiket tarkibiga kiyinish, muloqot, turli vaziyatlarda (masalan, ovqgatlanish,
salomlashish, sud jarayoni va boshqalarda) o‘zini tutish bilan bog‘liq qat’iy tartibga solingan
normalarni kiritish mumkin. U huqugshunosning nafaqat kasbiy faoliyatidagi, balki ijtimoiy
hayotdagi tutumini belgilovchi, madaniyat va axloqiy qadriyatlarga asoslangan muomala
shakllarini 0z ichiga oladi. Etiket yuristning 0z kasbiga bo‘lgan hurmati, jamiyatga, mijozlarga,
hamkasblarga, sud va tergov organlariga, shuningdek, davlat va jamoat institutlariga bo‘lgan
munosabatida yaqqol ko‘zga tashlanadi.

Huqugshunos axloqiy madaniyatining tarkibiy tuzilishini tahlil qilish orqali mazkur
elementlarning kasbiy faoliyatda qay darajada aks etishi, amaliyotda qanday qo‘llanilishiga
garab yurist axlogiy madaniyatining bir nechta darajalarini ajratib olish mumkin.

-Shaxsiy darajadagi yuridik axlogiy madaniyat.

Bu darajada yurist axloqiy gadriyatlarni shaxsiy hayotida va ichki e’tiqodi darajasida
amal qiladi. Insonning axloqiy jihatdan kamolot darajasi uning huquqiy kontekstdagi
qarorlariga ta’sir qilar ekan [9], yuristning individual axloqiy madaniyati ham jamiyatning
huquqiy taraqqiyotiga ta’sir ko‘rsatadi.

-Kasbiy-axloqiy darajadagi axloqiy madaniyat.

Bu daraja yuristning kasbiy faoliyati doirasida axlogiy normalarga amal qilishi bilan
bog‘ligq. Mijozlar, hamkasblar, sud va tergov organlari bilan muomala madaniyatiga,
professional etik qoidalarni puxta bilishi va ularga amal qgilishida namoyon bo‘ladi.

- institutsional darajadagi yuridik axloqiy madaniyat.

Mazkur daraja konkret tashkilot emas, balki yuridik faoliyatning ma’lum bir qismini
qamrab olgan sohaviy yo‘nalishlar, ijtimoiy institutlardagi yuridik axloqiy madaniyatni o‘zida
jamlaydi.

- milliy darajada amal qiluvchi yuridik axloqiy madaniyat. Bu jamiyatdagi barcha
fugarolar, tashkilotlar va davlat organlari tomonidan qonunlarga hurmat bilan
yondashish, ularni ongli ravishda bajarish va axloqiy normalarga asoslangan ijtimoiy
munosabatlarni shakllantirish tizimidir. Bunday madaniyat jamiyat barqarorligi,
huquqiy davlat qurilishi va fuqarolik jamiyatining rivojlanishida muhim o‘rin tutadi.

- global darajadagi yuridik axlogqiy madaniyat. Bu turli mamlakatlar va xalqglar
o‘rtasida umumiy insoniy qadriyatlar, xalqaro huquq me’yorlari va axloqiy
tamoyillarga asoslangan o‘zaro hurmat, hamkorlik va adolatga intilish tamoyillarini
mujassam etgan tushunchadir. Bu madaniyat dunyo miqyosida tinchlikni saqlash,
inson huquqglarini himoya qilish, xalgaro adolatni ta’minlash va bargaror
rivojlanishga erishishda muhim ahamiyat kasb etadi.

Yurist axlogiy madaniyati — bu faqatgina kasbiy ko‘nikmalarning majmui emas, balki
yuristning ichki dunyosi, ijtimoiy mas’uliyati va shaxsiy fazilatlarini aks ettiruvchi murakkab
tizimdir. U axloqiy ong, axloqiy xulg-atvor, axloqiy munosabatlar hamda muomala odobi va
yuridik etiket kabi asosiy komponentlardan iborat bo‘lib, huquqgshunoslik kasbining
insonparvarlik, adolat va halollik tamoyillariga tayanuvchi mohiyatini belgilaydi.

Zamonaviy huquqiy jamiyatda yurist axloqiy madaniyatining yuksak bo‘lishi
fugarolarning huquq va erkinliklarini ishonchli himoya qilish, gonun ustuvorligini ta’'minlash
hamda huquqiy davlatni barpo etishda muhim omil hisoblanadi. Shuning uchun ham
yuristlarning axloqiy madaniyatini yuksaltirish nafaqat shaxsiy, balki keng ijtimoiy zaruriyat
sifatida garalishi lozim. Yuristlar jamiyatdagi eng muhim ijtimoiy kasb egalari bo'lib, ularning
axloqly madaniyati nafagat huquqiy amaliyot sifatini, balki odil sudlovga bo‘lgan ishonch
darajasini ham belgilaydi. Axloqiy tamoyillarga sodiq yurist — bu qonunni fagat quruq matn
sifatida emas, balki adolat, vijdon va insonparvarlik bilan uyg‘unlashtirib qo‘llay oladigan
mutaxassisdir.

Xulosa qilib aytganda, yuristlarning axloqiy madaniyati — bu faqat shaxsiy fazilat emas,
balki huquqiy davlat va fuqarolik jamiyatini barpo etishdagi strategik omildir. Axloqiy
barkamollik va kasbiy fidoyilik yuksak darajada bo‘lgan yuristlargina haqiqiy adolat posboniga
aylanishi mumkin. Bu boradagi maqsadli tarbiya, kasbiy tayyorgarlik, axloq me’yorlarga qat’iy
rioya qilish va yosh huqugshunoslar uchun namunali muhit yaratish yuristlik faoliyatining
sifatini oshirish bilan birga, jamiyatda adolat va ishonch muhitini mustahkamlashga xizmat
qgiladi.

